
TATAISO YA HO TSHWAYA    

 
• Mohlahlobuwa a se arabe dipotso tse fetang E LE NNGWE mofuteng O LE MONG 

wa dingolwa. 
• Ha mohlahlobuwa a fane ka dikarabo TSE PEDI, ho tshwauwe e qalang, ho se natswe 

tse latelang. 
• Ha dikarabo di sa nomorwa ka nepo, ho tshwauwe ho latela tataiso ya ho tshwaya. 
• Ha mopeleto o ama/fetola moelelo, mohlahlobuwa a se nepiswe/a fosiswe.  Haeba o 

sa ame moelelo, a nepiswe. 
• Ha mohlahlobuwa a sa sebedisa matshwao a diabulwa di a kwalwa nakong ya ho 

qotsa, a se fumantshwe kotlo. 
• Bakeng sa potso e bulehileng, mohlahlobuwa a se ke a abelwa matshwao bakeng sa 

karabo ya E/TJHE kapa KE A DUMELA/HA KE DUMELE. Lebaka/tshehetso ke yona 
e lokelang ho abelwa matshwao.  Ho se abuwe matshwao bakeng sa 
NNETE/MAFOSI kapa NTLHA/MOHOPOLO. Lebaka/tshehetso ke yona e lokelang 
ho abelwa matshwao.  

KAROLO YA A: PALE/NOBELE/NOVELE   

 
POTSO YA 1: MAHLALE A KOPANE LEKWA – DN Katsie   

 
1.1 • Baphetwa  

• Tikoloho  
 

(2) 
 
1.2 Ke mothofatso   (1) 

 
1.3 Ke Mananyetsa   (1) 

 
1.4 O bo qadile kamora ketsahalo ya hore a fihle lapeng ka mokotla wa tjhelete.   (1) 

 
1.5 E bile le seabo sa ho etsa hore a be bohlaswa kaha a ne a se a nwa haholo 

hoo a ileng a qetella a bolelletse ngwana hore tjhelete e hokae. Ka tsela eo, 
Sekgukguni a tseba moo Mananyetsa a behileng tjhelete teng ka ntlong. Yare 
ha monyetla o hlaha, Sekgukguni a e utswa a ikela ka yona mme Mananyetsa 
a mo sala morao.   

 

(2) 
 
1.6 • E thusa ho ntshetsa pale pele.  

• E thusa ka ho hlahisa semelo sa baphetwa. 
• Ha mohlahlobuwa a fane ka mophetwa a le mong a se fuwe kotlo 

 

(2) 
 
1.7 • Sepheo sa hae ke ho hlakisetsa babadi kamoo Mananyetsa a neng a halefile 

kateng, hoo leleme le neng le hloleha ho paqama.  
• Sepheo sa hae ke ho hlakisetsa babadi kamoo batho ba neng ba se ba kgona 

haholo kateng.  

 

(2) 
 
1.8 Ke thuto ya hore babadi ba ithute ho se tshepe batho bao ba sa ba tsebeng 

jwalo kaha Mmadieketseng a ile a siya Sekgukguni lapeng la hae yaba 
Sekgukguni o utswa mokotla wa tjhelete.  
Ho elwe tlhoko dikarabo tsa baithuti. 

 

(2) 
 
1.9 C/Phethelo. Bothata ba ho tsekisana ka mokotla wa tjhelete bo a raroloha 

mme ditaba di fihla pheletsong hobane ba arolelana tjhelete.  
 

(2) 
 
1.10 Ntlhakemo ya mongodi ka boshodu paleng ena e utlwahala e le e bo 

tshehetsang hobane paleng yohle ha ho na moo a buang ka letsoho la molao 
le otlang baphetwa bana, qetellong ba arolelana tjhelete eo ya boshodu.   
 
Ho elwe tlhoko dikarabo tsa bahlahlobuwa. 

 

(3) 
 
1.11 Pimville.   (1) 

 
1.12 Ke nomoro ya ntlo ya Sekgukguni.  (1) 

 
1.13 Mananyetsa o ne a e bolellwe ke Sekgukguni ka letsatsi le leng mme yena a e 

ngola pampitshaneng eo a neng a e kenye pokothong ya baki ya hae hore a 
tle a e fumane mohla a ka e hlokang.     

 

(1) 

1.14 Ke moshanyana  hobane o thusa ho hlakisa diketso tsa Mananyetsa.    (2) 

 
1.15 • Moo Pimville matlo a na le dinomoro, athe moo Mananyetsa a dulang teng, 

matlo ha a na dinomoro.  
• Mapolasing batho ba sebetsa masimong, athe mona lekeisheneng batho 

ba sebetsa toropong.  
• Moo lekeisheneng ho sebediswa ditekesi, mapolasing ha di yo. 
• Moo lekeisheneng ho na le diterata athe mapolasing ha di yo. 
Tse pedi feela. Ho elwe tlhoko dikarabo tsa bahlahlobuwa. 

 

(2) 
 
1.16 Di re lebisa ketsahalong eo ho yona Mananyetsa a ileng a tjhesa mabokoso ha 

Sekgukguni e le hore Sekgukguni a tle ha hae.  
 

(1) 
 
1.17 • Dipuo tsa Mananyetsa.   

• Puisano   
 

(2) 
 
1.18 Ke kgohlano ya ka ntle hobane bongata ba diketsahalo di bontsha qwaketsano 

ya baphetwa ba sehlooho ba lelekisanang kamehla ba tsekisana mokotla wa 
tjhelete.  

 

(2) 
 
1.19 Mongodi o le sebedisitse ka sepheo sa ho imakatsa kapa hona ho iphotlaisa 

hobane nomoro ya ntlo eo Mananyetsa a neng a na le yona ke ya ha 
Sekgukguni.  

 

(2) 
 
1.20 Ketsahalo eo ha e kgolwehe hobane ha ho na motho ya ka phelang ka lebitleng 

nako e kaalo ka eo ho thweng Sekgukguni o ile a e dula ka moo. Motjheso wa 
ka lebitleng ha se o ka mamellwang ke motho hore a ka hema a sa je, a sa 
nwe. Ntle le moo, ho a makatsa hore ho mofumahadi le matona ha ho na ya 
boneng hore lebitla la morena le hlekahlekilwe.  

 

 
(3) 

   [35] 

POTSO YA 2: BOSWEU BA LEHLWA – Sello Moroe   

 
2.1 Ke Hlomi    (1) 

 
2.2 Ke tabatabelo ya ho ikgapela Lerato e be kgarebe ya hae.   (1) 

 
2.3 • Baphetwa.  

• Sesosa sa kgohlano.  
  

(2) 
 
2.4 A dumellana le tsona ka hore Firi o ile ha Mmadito ka shwalane a sa batle ho 

bonwa. Athe ka bomadimabe Hlomi o tla mmona a ikela habo Lerato.   
 

(2) 
 
2.5 Mophetwa wa sehlooho ke Hlomi  hobane ke molwantshuwa kaha o ne a 

utlwana le Lerato e mpa Firi o eme kgahlanong le yena.  
  

(2) 
 
2.6 E mo senola e le mophetwa ya kgopo/ya pelo e mpe, ya batlang ho arohanya 

Hlomi le Lerato ka ditlhare hore a ikgapele yena. 
Ho elwe tlhoko dikarabo tsa bahlahlobuwa. 

 

(2) 
 
2.7 • A se ke a hlola a bua. 

• A hlobole diaparo tseo, a sale a le monwana feela.  
• A kgumame pela bate.  
• A bitse lebitso la ngwanana. 
• A se iphumule metsi. 
Tse pedi feela. 

  
 
 
 
 
(2) 

 
2.8 Kamora diketsahalo tse qotsong, Hlomi o ile a iphumana a se a halefile haholo 

ke bolotsana ba Firi. Kahoo, a tsebisa lelapa la ha Fibane taba tseo. Diketso 
tseo tsa tsebiswa mapolesa, mme Firi le Mmadito ba tshwarwa. Kgohlano ya 
hola ya qaphaletsa lelapa leo la Mmadito.  

 

(2) 
 
2.9 Paleng ena ho totobetse hore baphetwa ba dumela ho tshebediso ya ditlhare 

tsa setso hobane ke mona ha ho le boima ho Firi, a hanwa ke Lerato, o balehela 
ho tsona ka ho ya ho Mmadito hore a mo sebetse, a tle a kgone ho ikgapela 
Lerato a mo amohe Hlomi.  

 

(3) 
 
2.10 Seteisheneng sa terene.   (1) 

 
2.11 • Ka nka hlooho ya hae ka e tshetleha sefubeng sa ka.  

• Yaba ke hlakola meokgo e neng e le mahlong le marameng a hae.  
• O se ke wa utlwisa pelo ya hao bohloko tjena.  
• Terene ya rutla moo ke neng ke re ke tla mo aka. 
Tse pedi feela. 

 

(2) 
 
2.12 • O ile a mo ngolla mangolo a mmolella hore o a mo rata.  

• O ile a mo fa sefaha sa molaleng.  
  

(2) 
 
2.13 • O ne a ipherehela bashanyana.  

• O ne a sa ithute.  
 

(2) 

2.14 Bohlokwa ba yona ke ho etsetsa/takela mmadi setshwantsho sa kamoo Hlomi 

le Lerato ba neng ba ratana kateng/re hlakisetsa kamoo Hlomi le Lerato ba 
neng ba ratana haholo kateng. 

 

(2) 
 
2.15 Ke nnete hobane ketsahalo eo e ile ya totisa kgohlano le ho feta dipakeng tsa 

bona, ya etsa le hore boLerato le boPuse ba kwatele Tshiu ka ketso eo ya hae 
e nyonyehang ya ho lwantsha Hlomi le hona ka letsatsi la Sontaha. 

 

(2) 
 
2.16 • O na le lerato.  

• O na le qenehelo.  
 

(2) 
 
2.17 B/Kgolo ya diketsahalo  hobane mmadi o bona eka Hlomi o tla kgahlwa ke 

banana ba iketang ho yena jwaloka Dineo le Botjha, empa ke moo kgolo ya 
diketsahalo e bontsha Hlomi a ntse a rata Lerato leha a ile a batla a ngokeha 
ke ho bona botle ba Botjha ha ba le ka tereneng empa a iphapanyetsa seo.  

 

(2) 
 
2.18 Ho lewa la ho hetla morao, ke moo babadi ba kgutlisetswang diketsahalo tse 

etsahetseng pejana, empa di ne di sa hlahiswa bukeng. Diketsahalo tseo tse 
etsahetseng kgale, di hlakiswa hantle ke tse etsahalang nakong ya jwale. 
Qotsong ena ketso ya Lerato ya ho rwesa Hlomi sefaha, e etsa hore a hetle, a 
hopole e tshwanang le yona e leng e neng e etswa ke Dineo. Jwale, se hlakang 
hantle ke hore sefaha sa Dineo, Hlomi o ne a hlile a sa se rate ebile a sa se 
thabela hobane a ne a sa rate monga sona. Sa Lerato sona, o se rata haholo 
jwalo feela kaha a rata monga sona.   

  
 
 
 
 
 
 
(3) 

   [35] 

POTSO YA 3: SEHLEKEHLEKE SA DEIDRO – VT Masima   

 
3.1 Amanda le Sister Ruth e ne e le mahlahana a mokgatlo wa Bana ba Phiri a 

ikgakantseng ka mesebetsi e meng.  
 

(2) 
 
3.2 Kopano eo ya bona e ile ya etsa hore Amanda a bolawe ke ditho tsa mokgatlo 

wa Bana ba Phiri mme ka lebaka leo,  Amanda a hlokahala a eso fe Chikano 
ditaba tsa bohlokwa tseo a neng a di hloka diphuputsong tsa hae.  

 

(2) 
 
3.3 
 

• Baphetwa.  
• Sesosa sa kgohlano.  

 
(2) 

 
3.4 
 

Ke ketsahalo eo ho yona a neng a iketsa eka o a tsilatsila ebile ha a tsebe 
hantle seo a ka se buang  hobane o ne a sefa ditaba tseo a batlang ho di fa 
Sister Ruth.  

 

(2) 
 
3.5 
 

E thusitse ka hore Paliya Kaluyanda o ile a fihla a sa lebellwa, a pholosa 
Chikano diatleng tsa Sister Ruth ya neng a batla ho mmolaya.   

 
(2) 

 
3.6 
 

• O ile a mmolella hore o sebeletsa mokgatlo wa Bana ba Phiri.  
• A mmolella hore ntlo eo a neng a dula ho yona ke ya abutiae.   

 
(2) 

 
3.7 
 

Mafosi, ke monamodi hobane kamehla o fihla a pholosa Chikano ha a le 
mathateng.   

 
(2) 

 
3.8 
 

Phoqo e hlahella ka hore Sister Ruth o re sebaka seo ba leng ho sona ke tulo 
e halalelang hobane e ne e le sebakeng sa kereke. Nnete ke hore e ne e se 
sebakeng sa kereke kapa se halalelang empa e ne e le lehae la dinokwane tsa 
mokgatlo wa Bana ba Phiri, ba ikgakantseng jwaloka baitlami ba kereke.  

 

(3) 
 
3.9 Ke Mphafudi.    (1) 

 
3.10 • Mamati a ipulang.   

• Makoloi a motlakase.  
  

(2) 
 
3.11 
 

Chikano le Mphafudi ba ne ba qeta ho theoha sefofaneng moo sehlekehlekeng 
ha masole a Ramaqiti a tla ropoha lehlabatheng a ba tshware ba sa lemohe. 

 
(2) 

 
3.12 
 

• BoChikano ba qhojwa ke balebedi ba Ramaqiti.   
• BoChikano ba amohuwa dithunya tsa bona.  

 
(2) 

 
3.13 
 

• O e sebedisitse ka sepheo sa ho bontsha hore sebaka seo ba neng ba le 
ho sona, se ne se hlwekile jwalo ka haeka ho ne ho tsamaya mangeloi ho 
sona. 

• O e sebedisitse ka sepheo sa ho hlakisa kamoo sebaka seo se neng se 
hlwekile kateng.  

E le nngwe feela. 

 

(2) 
 
3.14 
 

Ramaqiti ke moetapele wa mokgatlo wa dinokwane o ipitsang Bana ba Phiri, o 
ne a sebedisitse maqiti a hae ho aha sebaka seo se neng se patehile le ho ntja 
tsa mmuso. Se ne se bile se sebedisa thekenoloji ya boemo bo hodimo e kang 
ya menyako e ipulang.  

 

(2) 

3.15 
 

Di re bopela sehlohlolo hobane ke ka nako eo dinaha tsa Afrika e ka Borwa di 
ileng tsa futuhela mokgatlo wa Bana ba Phiri moo sehlekehlekeng mme 
Ramaqiti a baleha.  

 

(2) 
 
3.16 
 

Teketliso e hlaha moo Ramaqiti a iphang dimenyane teng a baleha ho 
tshwarwa.  Jwale, babadi ba sala ba sa tsebe hore senokwane seo se felletse 
hokae, se sa jara kotlo ya melato ya sona.  

 

(2) 
 
3.17 
 

Leweng la tlholo dingolweng ke moo bobe bo entsweng ke baphetwa, bo 
fumanang kotlo e bo loketseng. Paleng ena lewa lena le fihletswe hobane 
mokgatlo wa dinokwane wa Bana ba Phri, o ile wa ripitlwa ke ba molao.  

 

(3) 
   [35] 

 
MATSHWAO OHLE A KAROLO YA A:  35 

KAROLO YA B: TSHWANTSHISO/TERAMA   

 
POTSO YA 4: SEFI – DJ Nkutha   

 
4.1 Seabo sa Mmankepe e bile ho thusa monna wa hae feela ho diha lelapa la 

Motaung.  
  

(1) 
 
4.2 • 'Hei, keng wena, o pheha neng?' 

• 'Lefetwa lee leo ho thweng ke Nkepe le kae?'  
• 'O hasaka leshano.' 
• 'Ke tlilo o hata o swabe sa perekisi.' 
• 'Wa pota feela ke a phonyohelwa'. 
Tse pedi feela. 

 

(2) 
 
4.3  • Dipuo.  

• Diketso.  
E le nngwe feela. 

 

(1) 
 
4.4 E bedietsa tlhekefetso ya ho shatjwa ha Mankepe le moradiae,  Nkepe, ke 

Raboditse kaha dipuo tseo di qholotsa ntwa.  
 

(2) 
 
4.5 Sepheo sa mongodi ke ho hlokomedisa babadi ka tshekamelo e bang teng ho 

batho ba bomme, ka dipuo tse sothehileng tse tswang ho batho ba bontate.  
Ho elwe tlhoko dikarabo tsa bahlahlobuwa.  

  
 
(2) 

 
4.6 Ka sepheo sa hlakisa kamoo Raboditse a tlilo shapa Mankepe hampe kateng 

hore a be a swabe jwaloka perekisi. 
  

(2) 
 
4.7  A re lebisa ketsahalong eo ho yona Raboditse a ileng a shapa Nkepe le mmae 

ka phafa.  
  

(2) 
 
4.8  Ke sehalo sa nyediso le tello  hobane Raboditse o sebedisa mantswe a kang, 

'lefetwa, pota le o swabe'.  
 

(2) 
 
4.9  Raboditse ke mophetwa ya sa ikamahanyeng le tekatekano ya bong hohang. 

Hona qotsong ena re utlwa kamoo a nyatsang le ho tella batho ba basadi 
kateng. Ha a bua le mohatsae o re, 'hei wena'. O re o tla shapa mohatsae a be 
a swabe. O bua le yena jwaloka haeka ke ngwana. O re moradiae ke lefetwa. 
Hona ke nyediso e felletseng. Ketsahalong e nngwe o ile a re Mmankepe a 
hlobole a bontshe Motaung metopa ya phafa ya hae. Raboditse ha a kgathalle 
ditokelo tsa botho le yona tekatekano ya bong.  

 

(3) 
 
4.10 'Le babe le le batle tjena'.   (1)  

 
4.11 • Dibapadi.  

• Kgohlano.  
 

(2) 

4.12 • O rohaka Mmatiisetso.  

• O re Mmatiisetso o sunnwe ke banna motsheare.  
• O re mosadi a tlohele ho pota. 
• O re mosadi ke tapole e bodisang tse ding. 
Tse pedi feela. 

  
 
 
 
(2) 

 
4.13 • Phetoho e ho Motaung e bakilwe ke ho mamela dikeletso tsa Raboditse.   

• Ho nwa jwala.  
• Ho utlwana le Mmatshele.  
Tse pedi feela. 

 

(2) 
 
4.14 Ke Motaung  hobane kgohlano ya tshwantshiso ena e itshetlehile lelapeng la 

hae hobane lelapa la Raboditse le kgahlanong le bophelo bo botle esita le 
tswelopele ya lelapa la Motaung.  

  
 
(2) 

 
4.15  Sepheo sa mongodi ke ho toboketsa ho makala ha Mmatiisetso a makalla ha 

Motaung a hana ha a mo suna empa seo e le tlwaelo ya lelapa la bona. 
  

(2) 
 
4.16 Di re totoballetsa tharahano  hobane re bona dintho di fetoha lelapeng la 

Motaung di rarahana ho ya pele.  
 

(2) 
 
4.17 Mongodi o re hlokomedisa hore ha Motaung a se a nwele jwala, o ipona a le 

bohlale ka ho bua Afrikaanse.  
Ho elwe tlhoko dikarabo tsa bahlahlobuwa. 

  
(2) 

 
4.18  Lebitso lena le dumellana le diketsahalo tsa tshwantshiso hobane re bona 

sebapadi sa sehlooho, Motaung, a fetoha hoo a qetellang a iphumana a 
tshwasitswe ke sefi sa Raboditse le mohatsae Mmankepe, ba ileng ba mo 
susumelletsa lerabeng la ho siya lelapa la hae, a qetella a se a dula le 
Mmatshele ya neng a rekisa jwala.  

 

 
(3) 

 
MATSHWAO OHLE A KAROLO YA B:  35 

KAROLO YA C: PALEKGUTSHWE   

 
POTSO YA 5: 'TSHUKUDU' – MM Mpembe   

 
5.1 5.1.1 • Sesosa sa kgohlano.  

• Baphetwa. 
 

(2) 
 
 5.1.2 Ke mosadi wa mohahlaudi.   (1) 

 
 5.1.3 E le mophetwa ya se nang mamello/ya pelo e kgutshwane.   (2) 

 
 5.1.4 • O na le sepheo seo a batlang ho se fihlela, sa ho utswa manaka 

a ditshukudu.  
• O ameha diketsahalong tsohle tsa buka.  

  
 
(2) 

 
 5.1.5 • E na le mophetwa a le mong wa sehlooho.  

• E thehuwe hodima ketsahalo e le nngwe.  
• E na le sehlooho se hohelang. 
A mabedi feela. 

 
 
 
(2) 

 
 5.1.6 • Di re lebisa ho qhalweng ha nyewe eo ka lebaka la tlhokeho ya 

bopaki bo tiileng.  
• Di re lebisa ho ngaleng ha paki e neng e paka kgahlanong le 

Tsampe.  

  
 
 
(2) 

 
 5.1.7 E totobatsa leeme la mmala  hobane ha a mmuise hantle hohang 

empa o mo kgoba ka lebala le bobe ba hae tseo a reng di a bontsha 
hore ke kgale Tsampe a di etsa.  

  
 
(2) 

 
 5.1.8 Boteng ba hae bo thusitse ho nehelana ka bopaki ba ditshwantsho 

tsa boshodu bo ileng ba etsahala serapeng sa diphoofolo, ka tsela 
eo diketsahalo di ile tsa hola.  

  
 
(2) 

 
 5.1.9 Tlholo dingolweng e fihlellwa ha mophetwa ya entseng bobe a 

fumantshwa kotlo bakeng sa bobe boo. 
Sengolweng sena ha e a fihlellwa hobane mosadi wa mohahlaudi 
ha a fumantshwa toka, o bonwe e le motho ya leshano kgahlanong 
le mmolai wa ditshukudu, ya ileng a se fumanwe a le molato.     

  
 
 
 
(3) 

 
MMOHO LE   

5.2 'BOIPHETETSO' – NA Mpembe   

 
 5.2.1 

 
• Rasentle a hlolwa ke boikgethelo.  
• A ka a tsieleha ke hona hore o nka tsela efe? 
E le nngwe feela.  

  
 
(1) 

 
 5.2.2 Mmasentle.   (1) 

 
 5.2.3 Papiso.   (1) 

 
 5.2.4 Ke molaetsa wa hore Mmasentle o mo emetse kwana diofising tsa 

Mmasepala.  
  

(1) 
 
 5.2.5 Bohlokwa ba yona ke ho hlakisa kapa ho etsa setshwantsho sa 

kamoo a neng a shebahala kateng ha a fihla diofising tsatsing         
leo.  

  
 
(2) 

 
 5.2.6 • Rafube  

• Dirara   
• Kapoko 
• Mmamokete 
Ba babedi feela. 

  
 
 
 
(2) 

 
 5.2.7 Mothinya o sa lebellwang o hlaha nakong eo Rasentle a neng a se 

a ratana, a bile a robaletsa ha Mmamokete, a siile lelapa la hae. 
  

(2) 
 
 5.2.8 Sesosa sa kgohlano palekgutshweng ena ke manganga a 

Mmasentle a ho hana ho etsa tekanyetso ya lelapa eo monna wa 
hae Rasentle a neng a batla hore a e etse.  

  
 
(2) 

 
 5.2.9 Sehlooho sa yona se dumellana le diketsahalo tsa yona hobane re 

bona Rasentle a iphetetsa ho mohatsae ka hore a mo siye le bana 
ba bangata. 

  
 
(2) 

 
 5.2.10 Mongodi o phethela palekgutshwe ka tsela e bontshang kamoo 

Rasentle a hlokang boikarabello kateng. Rasentle ha a lokela ho jara 
mathata a lelapa la hae, o a a baleha, o siya mohatsae le bana ba 
bangata, o thetsana le Mmamokete ya rekisang jwala.  
Ho elwe tlhoko dikarabo tsa bahlahlobuwa. 

  
 
 
 
(3) 

 
MATSHWAO OHLE A KAROLO YA C:  35 

 
  



Sesotho Puo ya Tlatsetso ya Pele (FAL)/P2 13 DBE/Motsheanong/Phupjane 2026 
SC/NSC – Tataiso ya ho tshwaya 

Difuperweng tsa pampiri ena di se sebediswe ntle ho tumello Phetla 

 
 
KAROLO YA D: DITHOTHOKISO   

 
POTSO YA 6   

 
6.1 'O EMETSENG' – TJ Mahapa    

 
 6.1.1 Serehello.   (1) 

 
 6.1.2 Mokgatlo.   (1) 

 
 6.1.3 Anastrofi,  bohlokwa ba yona ke ho tlisa kgatello lentsweng, 

'masea', ho tiisa hore le bana ba banyenyane le bona ba na le seabo 
boitsekong, ha ba a dula feela.    

  
 
(3) 

 
 6.1.4 Le sebedisitswe ka sepheo sa ho hlakisa ho makala ha sethothokisi, 

se makalletse taba ya hore eo se buang le yena o tla kenya letsoho 
neng boitsekong.  

  
 
(2) 

 
 6.1.5 • Phaphama.  

• Tadima.   
• lwana.  
• itseka. 
• O emetseng?  
A mabedi feela. 

  
 
 
 
 
(2) 

 
 6.1.6 Sehalo se hlahang qotsong ena ke sa kgothatso  hobane 

sethothokisi se hlokomedisa eo se buang le yena ka mekutu e 
etswang ya boitseko, eo le yena se mo kgothaletsang hore a be le 
seabo ho yona.  

  
 
 
(2) 

 
 6.1.7 • 'Tsheremoloha'.   

• 'Tsoha'. 
• Ikise 
A mabedi feela. 

  
 
 
(2) 

 
 6.1.8 Sepheo sa sona ke ho hatella kapa ho matlafatsa kgoeletso ya sona 

ho eo se buang le yena.  
  

(2) 
 
 6.1.9 Mookotaba wa thothokiso ena ke ho ba le seabo 

diphetohong/dintlafatsong. Sethothokisi se kgothalletsa bohlokwa 
ba ho ba le seabo ka dinako tsohle nakong eo ho sebelletswang ho 
tlisa diphetoho kapa tsona dintlafatso maphelong a rona.  
Ho elwe tlhoko dikarabo tsa bahlahlobuwa. 

  
 
 
 
(3) 

 
MMOHO LE   

6.2   NGWANA LEHLASWA – KE Ntsane   

 
 6.2.1 'A so bone'.   (1) 

 
 6.2.2 Bakgotsi  le metswalle.   (2) 

 
 6.2.3 Pheteletso.   (1) 

 
 6.2.4 • Molathothokiso wa 14/A nkile ngolo la melato mokoloko.  

• Molathothokiso wa 15/Kgabong ya dikoloto ngwana a utlwa 
monate. 

O le mong feela. 

  
 
 
(1) 

 
 6.2.5 • Molathothokiso wa 5/Tsoho le bobebe pakothong ho feresa.  

• Molathothokiso wa 10/Ngwana ke enwa o sesa tamong la 
monono.  

• Molathothokiso wa 11/Menate yohle ya lefatshe o a e latswa. 
• Molathothokiso wa 16/Tsoho pakothong la feresaka. 
• Molathothokiso wa 17/ Pampiri tsa tswa di entse sehlopha. 
E mmedi feela. 

  
 
 
 
 
 
(2) 

 
 6.2.6 Ka tsopa/ letsopa sethothokisi se bua ka moo batho bao ba neng ba 

bopehile kateng ditshobotsing tsa bona.  
  

(1) 
 
 6.2.7 E sebedisitswe ka sepheo sa ho fana ka kgatello e sa tlwaelehang 

ho lentswe dipampiri.  
  

(2) 
 
 6.2.8 Sehlooho sa thothokiso ena, 'Ngwana lehlaswa' se dumellana le 

ditaba tsa yona ka lebaka la hore di re bontsha kamoo ngwana ya 
lehlaswa a bapetseng ka maruo a hae kateng, a a ja hampe le 
metswalle ya hae eo bongata e neng e le basadi, a lebetse hore ka 
le leng a tla fela jwalo kaha mohudi o fela ha letsatsi le tjhaba. 

  
 
 
 
(2) 

 
 6.2.9 Le sebedisitswe ka sepheo sa ho tiisa kapa ho hatella taba ya hore 

beke e fedile ngwana ya lehlaswa a potapotilwe ke metswalle e 
mengata.  

  
 
(2) 

 
 6.2.10 Thuto eo sethothokisi se fanang ka yona ke ho eletsa/ruta babadi 

hore ba sebedise maruo a bona hantle. Ba se ke ba a a ja le 
metswalle jwaloka haeka matlotlo ao ha a na ho fela hobane 
metswalle e tla apoha hang ha motho a se a le dikolotong, a sale a 
le mong.  

  
 
 
 
(3) 

